
POPUJ TË KOSOVË-METOHIS 

VLLAZEN TË TË GJITHA KOMBSIVE E FEVE 

Gjermanija e Hitlerit po shpartallohet dhe ndodhet 
përpara katastrofës. Armata e kuqe shlirimtare po ndjekë me 
vrull dhe po asgjason bishat gjermano-fashiste dhe tashma po 
troket në dyert e Rumanis dhe të Polonis. Ushtrit aleate, tue e 
thye rezistencën e bandave hitlerjane r'lItali, po i afrohen 
Romës, e aviacjoni i tyne po e shëndrron në gërmadha industrin 
fashiste. Janë pjekë të gjitha kushtet për sulm mbi ,,Kështjellën 
europjanë” të Hitlerit (Vendimi i Teheranit). Popujt e robnuem 
po e shtojnë luftën kundra okupatorit e trathtarve të 

mbrendshëm. 

Popujt e Jugosllavis tashma dy vjet e gjysëm po e 

zhvillojnë luftën e pamëshirshme, të qëndrueshme e të vështirë. 

Kryengritja popullore ka shpërthy edhe Ushtrija nacjonal- 

shlirimtare e Jugosllavis po shliron katunde e qytete dhe qendrat 

industriale me randësi, tue zgjanue teritorin e shliruem. Në 

Kosovë-Metohi po shtohet lufta e armatosun kundra okupatorit 

dhe po rritet Ushtrija e jonë nacjonal-shlirimtare dhe aradhat 

partizane e poashtu edhe disponibiliteti 1 popullit kundra 

okupatorvet fashist e shërbtorëve të tyne. Njikohësisht 

okupatori, me ndihmën e klikave të ndryshme trathtare, siç janë 

Xhafer Deva e trathtarët e tjerë të popullit shqiptar, po zhvillon 

nji terror të tëmerrshëm dhe të pashembullt kundra popujve 

t'anë me qëllim që t'ia shtojë jetën fashizmit. 

x Proklamata - thirrje drejtuar popujve të Kosovës 

Në nji këso situate janë mbledhë delegatët nga të gjitha 

viset e krahinës s'onë, pa marrë parasysh kombsin, diferencën 

politike e ekonomike, me qëllim bashkimi të popujve t'anë: 

Shqiptarve, Serbve e Malazezve, për me shtue luftën e arma- 

tosun shlirimtare kundra okupatorit e ndihmësave të tij — 

trathtarve të popullit. 

VLLAZËN: SHQIPTAR, SERB E MALAZEZ 

Kjo konferencë nuk asht ngjarje e rastit, kjo asht rezultat i 

luftës së përbashkët e të papreme të bijve ma të mirë të popujve 

t'anë kundra okupatorit e trathtarve. Kjo asht rezultat i gjakut që 

kanë derdhë bijt ma të mirë të popujve t'anë vllazen. Pa këtë 

luftë, pa këto viktima, pa krijimin e Ushtris nacjonal- 

shlirimtare, të kompanive e bataljoneve, nuk do t'ishte e 

mundun mbledhja e sajë. Mbledhja e kësaj konference nacjonal- 

shlirimtare asht argument i gjallë i falimentimit të politikës 

kriminale të fashizmit zaptues dhe shërbtorve të tij: ,,shtin 

grindje dhe sundo”. Ky asht nji grusht për trathtarët t'anë. 

Ballin kombtar e agjentat e Drazha Mihajloviqit, të cilën duen 

me ngjallë edhe ma tepër urrejtjen shoviniste, të cilën e kanë 

krijue klikat hegjemoniste sërbomëdha dhe e ka thellue 

okupatori, tue dashtë në këtë mënyrë me nënshtrue sa ma tepër 

popujt t'anë. 



 ' 

POPUJ TË KOSOVË-METOHIS 

Konferenca e parë e Këshillit nacjonal-shlirimtar të 
Kosovë-Metohis ka randësi historike. Këtu delegatët në frymën 
ma fisnike të vllaznimit e bashkimit kanë demaskue dhe denue 
manevrat e okupatorit dhe klikat trathtare reaksjonare, të cilat 
bajnë gjithqka që: njena palë të sigurojë kthimin e kohës së 
vjetër dhe pala tjetër me përjetësue robnin fashiste. Prandaj lufta 
kundra okupatorve gjermano-bullgar duhet të përfshijë njisoj 
edhe luftën kundra të gjithë atyne, të cilët i shërbejnë. Këta janë 
trathtarët e ndryshëm si: Xhafer Deva, Sefedin Begu, Pop 
Millosh Vujosheviqi, Xhevat e Rifat begu, Sava Miliçeviq etj. 

Lufta e tashme nacjonal-shlirimtare kundra fashizmit asht 

e domosdoshme dhe e vetmja rrugë për shlirim e jetë të lumtun 

të popujve t'anë. Kjo asht garancija që popujt t'anë do të 

munden me vendosë për fatin e avenirin e vet, pa kurrëfarë 

përzimje nga jashtë. 

VLLAZËN: SHQIPTAR, SERB E MALAZEZ 

Për ne e kaluemja duhet të jetë shkollë. Na nuk e duem 

rendin e vjetër dhe ata të cilët ndodhen në shërbim t'kupatorit. 

Na e duem lirin e plotë dhe të drejtën që vet populli të vendosi 

për fatin e vet me të drejtën e vetvendosjes e shkëputjes. 

Përfaqsuesat e popujve të Kosovë-Metohis, e 

përshëndesin me gëzim formimin e Komitetit nacjonal të 

shlirimit të Jugosllavis me Mareshalin TITO në krye dhe 

qëndrimin ndaj qeveris trathtare n'emigrim me mbretin Petër i 

II në krye. 

Ky vendim asht akt i gëzueshëm për të gjithë popujt e 

Kosovë-Metohis sepse ky asht fakt i cili vërteton drejtë për së 

drejti se asht vorrosë nji herë e përgjithmonë Jugoslavija e 

Versajes, vendi i shtypjes nacjonale, socjale e politike. 

VLLAZEN 

Sod janë grumbullue agjentat e ndryshëm rreth 

okupatorve gjermano-bullgar në luftë kundra popullit. Ata 1 

mobilizojnë popujt t'anë për interesat gjaksore t'okupatorit, për 

kampe të punës e ushtri, për luftë kundra Ushtris nacjonal- 

shlirimtare të Jugosllavis. Ata poashtu dërgojnë banda 

mercenarësh në krye me Xhafer Devën kundra UNSH të 

Shqipnis. Po këta agjenta punojnë n'interes t'okupatorit e 

simbas dëshirës së Drazha Mihajloviqit, anmikut të përbetuem 

të popullit. Në këtë mënyrë po shihet qartë se trathtarët e 

shtërbëtorët e okupatorit, pa marrë parasysh kombsin, janë 

anmiq të njillojtë të popujve t'anë. Po shihet se asht detyrë me 

zhvillue luftën e njejtë kundra të gjithë anmiqve të bashkuem e 

të përbetuem të popujve t'anë. Njena palë nën parullën e 

Shqipnis së madhe” e pala tjetër nën parulllën e ,,Jugosllavis 

së madhe” bajnë për interes t'okupatorit krime e teror të 

pashembullt. Ata i përkushtojnë të gjitha fuqit për me zgjatë 

robnin. 

Kot thërrasin sod me tanë zanin agjentat e Ballit Kombtar 

për rrezikun nga Sërbët e Malazezët. Populli e ka pa se ato janë 

vetëm mashtrime, sepse po ata trathtar i dërgojnë bandat e veta 

kundra UNSH të Shqipnis poashtu sikurse edhe kundra UNSH 

të Jugosllavis. Të gjithë dhe secili e din se edhe UNSH e 

Jugosllavis dhe UNSH e Shqipnis lufton kundra okupatorit dhe 

të gjithë ndihmësave të tij, dhe pra edhe kundra trathtarve të 

popujve t'anë. Të gjitha rrenat për Ushtrin nacjonal-shlirimtare 
të jugosllavis i kanë demaskue veprat e lufta, sepse nëpër 
shkrepat e Malit të Zi, të Bosnës e Hercegovinës, Dallmacis etj. 
Asht hapë vorri nji herë e përgjithmonë i hegjemonistave 
serbomëdhaj dhe agjentave të tyne, e poashtu edhe trathtarve të 
tipit të Xhafer Devës me kompanin. Sod në tanë Shqipnin nji 
këso vorri po i hapet Ballit Kombtar, i cili do të donte me 
përjetsue robnin e popullit të Shqipnis. 

VLLAZËN SHQIPTAR 

Imperjalistat fashista, si dhe hegjemonistat serbomëdhaj e 
reaksjonarët shqiptaromëdhaj ju kanë sjellë fatkeqsin e robnin. 
Populli shqiptar në Kosovë-Metohi asht ba monedhë kusuritjeje 
e interesave të tyne plaçkitse imperjaliste. Lirija e juej asht në 

luftën t'uej. 

Na, përfaqsuesat e të gjithë popujve të Kosovë-Metohis ju 

thërrasim në luftën e vendosun së bashku me Serbët e 

Malazezët kundra okupatorit e ndihmësave të tyne e së bashku 

me popujt e tjerë të Jugosllavis. Vetëm lufta e armatosun e 

përbashkët kundra okupatorit e ndihmësave të tyne, asht rruga 

me të cilën do t'a fitoni lirin dhe të drejtën e vetvendosjes e të 

shkëputjes. 

Na nuk jemi vetëm. Ushtrija nacjonal-shlirimtare e 

Jugosllavis asht garancija për lirin e të gjith popujve të 

Jugosllavis. Me ne janë aleatët t'anë të mëdhaj, e në rend të 

parë Bashkimi Sovjetik i fuqishëm me Armatën e tij të Kuqe 

shlirimtare, dhe Anglija e Amerika (Karta e tllantikut, 

Konferenca e Moskës dhe e Teheranit), si dhe ushtrit nacjonal- 

shlirimtare të popujve të robnuem, e në rend të par UNSH e 

Shqipnis. 

VLLAZEN SERB 

Ju keni ndij në kurrizin t'uej rrjedhimet e sundimit 

hegjemonist serbomadh. Vetëm në luftën e përbashkët 

t'armatosun me Shqiptarët e Malazezët mundeni me korrë 

definitivisht lirin dhe barazin. Prandaj zhvillonije luftën e 

vendosun kundra okupatorit e ndihmësave të tyne. 

VLLAZEN MALAZEZ 

Gjatë tanë periudhës s'okupacjonit të vendit t'onë ju jeni 

vra në mënyrën ma të tmerrshme e të pamëshirshëme, jeni 

plaçkit e terrorizue. Ju keni sprovue ma së shumti në kurrizin 

t'uej rrjedhimet e regjimeve gjaksore të sundimit njizetvjeqar të 

hegjemonistave serbomëdhaj. Ju ftojmë që të bashkoheni me 

Shqiptarët e Serbët në sulm kundra okupatorit fashist e të gjithë 

ndihmësave të tij. Ju thërrasim që të kundërshtoni shpërnguljen 

që po e bajnë trathtarët simbas dëshirës e interesit t'okupatorit. 

Lirija e juej asht në luftën t'uej. Ngrehuni të gjithë në luftë 

kundra okupatorit e trathtarve. 

POPUJ TË KOSOVË-METOHIS 

Ju ftojmë që të grumbulloheni rreth Këshillit nacjonal- 

shlirimtar dhe të ndihmoni me tana mjetet mbërritjen e 

bashkimit e të vllaznimit të popujve t' anë në luftën e përbashkët 

t'armatosun kundra okupatorit e trathtarve. Vetëm me luftën e 

përbashkët e të pamëshirshëme kundra okupatorit e trathtarve 

mund të fitohet lirija. Prandaj formoni kompani e batalone. 

Ndihmoni UNSH e aradhat partizane. Organizoni KNSH në çdo 

vend. Pengoni me tana mjetet mobilizimin e popullit kundra 

UNSH të Jugosllavis e UNSH të Shqipnis, si mobilizim për 

kampet e punës dhe për sipërmarrjet e puntorit ku punohet për 
Hitlerin. 

Nën parullën për front gjithshka për fitore. Në luftë 
kundra okupatorit e trathtarve. 

Rrnoft bashkimi luftarak i Shqiptarve, Serbve e 
Malazez ve. 

Rrnoftë UNSH e Jugosllavis. 

Rrnoftë këshilli antifashist i shlirimit kombtar të 
Jugosllavis. 

Rrnoft Komiteti nacjonal i shlirimit të Jugosllavis 
Rrnoft UNSH e Shqipnis. 

Rrnoft UNSH e Kosmetit. 

Rrnoft Armata e kuqe shlirimtare në krye me 

Mareshalin Stalin. 

Rrnoft blloku i madh antifashist Anglo-Sovjeto- 
Amerikan. 

Vdekje okupatorve gjerman e trathtarve të 

mbrendshëm. 

Vdekje fashizmit — Liri popullit 

KËSHILLI NACJONAL-SHLIRIMTAR I KOSOVË- 

METOHIS 

